
Chandrashekhara Guru Dashakam

சந்த்³ரஶேக²ரகு³ரோர்த³ஶகம்

ஶ்ருதிஸ்ம்ரு’திபுராணோக்த த⁴ர்மமார்க³ரதம் கு³ரும்
ப⁴க்தாநாம் ஹித வக்தாரம் நமஸ்யே சித்தஶுத்³த⁴யே ॥ 1॥

அத்³வைதாநந்த³ப⁴ரிதம் ஸாதூ⁴நாமுபகாரிணம்
ஸர்வஶாஸ்த்ரவித³ம் ஶாந்தம் நமஸ்யே சித்தஶுத்³த⁴யே ॥ 2॥

கர்மப⁴க்திஜ்ஞாநமார்க³ப்ரசாரே ப³த்³த⁴கங்கணம்
அநுக்³ரஹப்ரதா³தாரம் நமஸ்யே சித்தஶுத்³த⁴யே ॥ 3॥

ப⁴க³வத்பாத³பாதா³ப்³ஜவிநிவேஶிதசேதஸ:

ஶ்ரீசந்த்³ரஶேக²ரகு³ரோ: ப்ரஸாதோ³ மயி ஜாயதாம் ॥ 4॥
க்ஶேத்ரதீர்த²கதா²பி⁴ஜ்ஞ:ஸச்சிதா³நந்த³விக்³ரஹ:

சந்த்³ரஶேக²ரவர்யோ மே ஸந்நித⁴த்தாம் ஸதா³ஹ்ரு’தி³॥ 5॥
போஷணே வேத³ஶாஸ்த்ராணாம் த³த்த சித்தமஹர்நிஶம்
க்ஷேத்ரயாத்ராரதம் வந்தே³ஸத்³கு³ரும் சந்த்³ரஶேக²ரம் ॥ 6॥

வேத³ஜ்ஞாந்வேத³பா⁴ஷ்யஜ்ஞாந் கர்தும் யஸ்ய ஸமுத்³யம:
கு³ருர்யஸ்ய மஹாதே³வ: தம் வந்தே³ சந்த்³ரஶேக²ரம் ॥ 7॥

மணி வாசக கோ³தா³தி³ ப⁴க்திவாக³ம்ரு’தைர்ப்⁴ரு’ஶம்
பா³லாநாம் ப⁴க³வத்³ப⁴க்திம் வர்த⁴யந்தம் கு³ரும் ப⁴ஜே ॥ 8॥

லகூ⁴பதே³ஶைர்நாஸ்திக்யபா⁴வமர்த³நகோவித³ம்
ஶிவம் ஸ்மிதமுக²ம் ஶாந்தம் ப்ரணதோऽஸ்மி ஜக³த்³கு³ரும் ॥ 9॥

விநயேந ப்ரார்த²யேऽஹம் வித்³யாம் போ³த⁴ய மே கு³ரோ
மார்க³மந்யம் ந ஜாநேऽஹம் ப⁴வந்தம் ஶரணம் க³த:॥ 10॥

இதி ஶ்ரீஶங்கரவிஜயேந்த்³ரஸரஸ்வதிவிரசிதம் ஶ்ரீசந்த்³ரஶேக²ரகு³ரோர்த³ஶகம்
ஸம்பூர்ணம் ।

